
La Mesa del Parlament, en la sessió tinguda el dia 10 de maig de 2011, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de modificació de la Llei 1/2009, del 12 de febrer, de l’Autoritat Catalana de la Competència (tram. 200-00002/09), aprovada pel Ple del Parlament en la sessió del dia 4 de maig de 2011:


«Lei de modificacion dera Lei 1/2009, de 12 de hereuèr, 
dera Autoritat Catalana dera Competéncia


Preambul

Era Lei 1/2009, de 12 de hereuèr, dera Autoritat Catalana dera Competéncia, en títol II, relatiu ara organizacion, establís qu'aguest organisme s’estructure en president o presidenta, director generau o directora generau e Tribunau Catalan de Defensa dera Competéncia. En preambul hè a constar que, entar exercici dera major part des sues foncions, es sòns organs requerissen era maxima independéncia, arrason pera quau fixe ua durada en exercici des cargues respectius de sies ans non renovables e establís ues causes taxades de cessament o suspension en exercici.
Atau madeish, e especiaument per çò que tanh ath director generau o directora generau, era dita Lei 1/2009 establís un gatge addicionau d’independéncia, pr’amor que determine que, en exercici des competéncies executives dera Generalitat ena matèria, era sua dependéncia deth president o presidenta ei sonque organica, non foncionau. Aguest gatge, per se madeish, ei sufisent e hè a desaparéisher eth besonh de mantier, per çò que tanh ath director generau o directora generau, eth gatge addicionau referent ara durada deth cargue, pleaments justificat per çò que tanh ath president o presidenta e as vocaus deth Tribunau Catalan de Defensa dera Competéncia per arrason dera foncion decisòria que les pertòque. D’auta banda, damb aguesta reforma, e sens perjudici deth dit gatge addicionau, establís entath director generau o directora generau un estatus juridic omologable ath dera rèsta des cargues equivalenti dera Administracion dera Generalitat e deth sòn sector public.
D’acòrd damb çò que s’a exposat, aguesta lei s’estructure en un article unic, que modifique eth regim de nomentament, de cessament e d’incompatibilitats deth director generau o directora generau dera Autoritat; ua disposicion transitòria, concernenta ath regim aplicable ara persona qu'en moment d’entrar en vigor aguesta lei n’exercís es foncions, e ua disposicion finau d’entrada en vigor.


Article unic. Modificacion der article 7 dera Lei 1/2009

Se modifique er apartat 1 der article 7 dera Lei 1/2009, de 12 de hereuèr, dera Autoritat Catalana dera Competéncia, que rèste redigit dera manèra següenta:
«1. Eth director generau o directora generau dera Autoritat Catalana dera Competéncia ei nomentat peth Govèrn d’entre juristes, economistes e d’auti professionaus d'arreconeishut prestigi en encastre d’accion dera Autoritat, e li ei aplicable eth regim d’incompatibilitats qu'establís er article 5 entath president o presidenta dera Autoritat. Eth director generau o directora generau cesse en cargue per acòrd deth Govèrn.»


Disposicion transitòria. Aplicacion deth nau regim de nomentament, cessament e incompatibilitats

Era persona que, en moment dera entrada en vigor d’aguesta lei, a manada era direccion generau dera Autoritat Catalana dera Competéncia contunhe en exercici des sues foncions, damb subjeccion, a compdar deth madeish moment, ath nau regim de nomentament, de cessament e d’incompatibilitats que s’i establís.


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.»


Palau del Parlament, 10 de maig de 2011


La secretària segona	La presidenta del Parlament






Montserrat Tura i Camafreita	Núria de Gispert i Català

